भारत सरकार
उपभोक्‍ता मामले, खाद्य और सार्वजनिक                                  राज्‍य सभा     
वितरण मंत्रालय (उपभोक्‍ता मामले विभाग)                अतारांकित प्रश्‍न संख्‍या 234.
जिसका उत्‍तर शुक्रवार 06 दिसम्‍बर, 2013 को दिया जाएगा
सब्‍जियों की कीमतों में वृद्धि

234. श्री नतुजी हालाजी ठाकोर:   

       क्‍या उपभोक्‍ता मामले, खाद्य और सार्वजनिक वितरण मंत्री यह बताने की कृपा करेंगे कि:

(क): क्‍या यह सच है कि हाल ही में पूरे देश में सब्‍जियों, विशेष रूप से प्‍याज और टमाटर की कीमतों में भारी वृद्धि हुई है और ये आम आदमी की पहुंच से बाहर हो गए हैं; 
(ख): यदि हां, तो इसके क्‍या कारण हैं;
(ग): सरकार इनकी कीमतों को नियंत्रित करने के लिए क्‍या कदम उठाने का विचार रखती है ताकि लोगों को सब्‍जियां सस्‍ती दरों पर उपलब्‍ध हो सकें; और
(घ): क्‍या सरकार प्‍याज की भारी किल्‍लत को दूर करने के लिए इसके निर्यात पर प्रतिबंध लगाएगी?       
उत्‍तर

उपभोक्‍ता मामले, खाद्य और सार्वजनिक वितरण राज्‍य मंत्री (स्‍वतंत्र प्रभार)

(प्रो0 के0 वी0 थॉमस)
(क) और (ख): पिछले छ: महीनों का थोक मूल्‍य सूचकांक यह दर्शाता है कि समग्र रूप से सब्‍जियों के मूल्‍यों की वृद्धि दर मई, 2013 में 5.4% थी जो सितंबर, 2013 में 89.37% हो गई और अक्‍तूबर, 2013 में घट कर 78.38% रह गई। इस अवधि के दौरान आलू की कीमतों में कमी आई जबकि अन्‍य सब्‍जियों जैसे कि प्‍याज और टमाटर की कीमतों में वृद्धि हुई।


हाल ही में, राजस्‍थान, मध्‍य प्रदेश और गुजरात में प्‍याज के लिए और आन्‍ध्र प्रदेश, ओडिसा और कनार्टक में टमाटर के लिए अधिक वर्षा हुई जिसके कारण बाजार आवक कम रही और प्‍याज और टमाटर के मूल्‍यों में वृद्धि हुई। त्‍यौहारों के मौसम के कारण मांग बढ़ने से कीमतों में और अधिक वृद्धि हुई।  

(ग): सरकार, चुनिंदा आवश्‍यक वस्‍तुओं जैसे कि आलू, प्‍याज और टमाटर के थोक/खुदरा मूल्‍यों को देश भर में स्थित 57 रिपोर्टिंग केन्‍द्रों से उपलब्‍ध आंकड़ों द्वारा सतत् आधार पर मॉनिटर करती है। कीमतों पर प्रभाव डालने वाले चालू मूल्‍य स्थिति के साथ-साथ अन्‍य कारकों का विश्‍लेषण किया जाता है और इसके आधार पर आवश्‍यक वस्‍तुओं की मूल्‍य वृद्धि को नियंत्रित करने और उनकी उपलब्‍धता बढ़ाने के उपाय किए जाते हैं। मूल्‍य वृद्धि को रोकने के लिए किए गए उपाय अनुलग्‍नक पर संलग्‍न हैं।
(घ):
ऐसा कोई प्रस्‍ताव विचाराधीन नहीं है।
अनुलग्‍नक
सब्‍जियों की कीमतों में वृद्धि के संबंध में राज्‍य सभा के दिनांक 06.12.2013 के अतारांकित प्रश्‍न संख्‍या 234 के उत्तर के भाग (ग) में उल्‍लिखित विवरण।
सब्जियों की मूल्‍य वृद्धि को रोकने के लिए किए गए उपाय
· राज्‍यों/संघ राज्‍य क्षेत्रों को समय-समय पर बाजार में प्‍याज की अधिक आपूर्ति करने और मूल्‍यों को नियन्त्रित करने के अन्‍य उपाय करने के लिए कहा जाता है।
· न्‍यूनतम निर्यात मूल्‍य (एम.ई.पी.) द्वारा प्‍याज के निर्यात को बढ़ावा दिया जाता है। दिनांक 14.08.2013 से प्‍याज का न्‍यूनतम निर्यात मूल्‍य पुन: निर्धारित करके 650 यू.एस. डॉलर प्रति मीट्रिक टन किया गया था। इसे दिनांक 19.09.2013 को पुन: बढ़ाकर 900 यू.एस. डॉलर प्रति मीट्रिक टन और दिनांक 01.11.2013 से बढ़ाकर 1150 यू.एस. डॉलर प्रति मीट्रिक टन किया गया।
· 01.09.2013 से 13.11.2013 की अवधि के दौरान अफगानिस्‍तान, चीन, मिस्र पाकिस्‍तान और थाईलैंड से 80,41,379 किलोग्राम प्‍याज का आयात किया गया।
· भंडारण की समस्‍या से निपटने के लिए राष्‍ट्रीय बागवानी मिशन (एन.एच.एम.) अपनी स्‍कीमों में कटाई के उपरान्‍त प्रबन्‍धन और विपणन के लिए अवसंरचना का सृजन करने की सुविधा प्रदान कर रहा है। सरकार द्वारा, सब्जियों की उपलब्धता में सुधार लाने के लिए चयनित शहरों में सब्जियों की मांग और आपूर्ति दोनों से सम्‍बन्धित समस्‍याओं का निराकरण करने के उद्देश्‍य से राष्‍ट्रीय कृषि विकास योजना के तत्‍वावधान में शहरी क्षेत्रों के लिए सब्जियों की पहल जैसी स्‍कीमें आरम्‍भ की गई हैं।         

